
BOSNA I HERCEGOVINA  БОСНА И ХЕРЦЕГОВИНА Brčko distrikt BiH Брчко дистрикт БиХ SKUPŠTINA BRČKO DISTRIKTA BiH  СКУПШТИНА БРЧКО ДИСТРИКТА БиХ Mladena Maglova 2, 76100 Brčko distrikt BiH, telefon i faks: 049/215-516         Младена Маглова 2, 76100 Брчко дистрикт БиХ, тел. и факс: 049/215-516    Na osnovu člana 22 Statuta Brčko distrikta BiH – prečišćeni tekst (Službeni glasnik Brčko distrikta BiH, broj 2/10) Skupština Brčko distrikta BiH, na 25. redovnoj sjednici održanoj 25. maja 2022. godine, usvaja  ZAKON  O IZMJENAMA I DOPUNAMA  ZAKONA O REVIZIJI JAVNE UPRAVE I INSTITUCIJA  U BRČKO DISTRIKTU BOSNE I HERCEGOVINE   Član 1  U Zakonu o reviziji javne uprave i institucija u Brčko distriktu Bosne i Hercegovine – prečišćeni tekst (Službeni glasnik Brčko distrikta BiH, broj 18/18) u članu 25 stav 1 mijenja se tačka c) i glasi:  „c) da nije pravosnažnom sudskom presudom osuđen za izvršenje krivičnog djela i da se protiv njega ne vodi krivični postupak, osim krivičnih djela protiv sigurnosti javnog saobraćaja.“  U članu 25 stav 3 se briše.           Član 2 Član 26 Zakona  mijenja se i glasi:        „Član 26   (Postupak izbora glavnog revizora i zamjenika glavnog revizora)  (1) Izbor kandidata za glavnog revizora i zamjenike glavnog revizora vrši komisija koju imenuje Skupština. (2) Komisija iz stava 1 ovog člana se sastoji od pet članova iz reda poslanika. (3) Komisija iz stava 1 ovog člana raspisuje javni konkurs za izbor i imenovanje glavnog revizora i zamjenike glavnog revizora koji se objavljuje na internet stranici Skupštine i Kancelarije i otvoren je 15 (petnaest) dana od dana objavljivanja javnog konkursa. (4) Glavni revizor i zamjenici glavnog revizora  biraju se na osnovu uslova propisanih članom 25 ovog zakona i profesionalnih sposobnosti, te odražavaju sastav stanovništva Brčko distrikta BiH. (5) Komisija utvrđuje da li svi kandidati ispunjavaju uslove konkursa, intervjuiše i ocjenjuje kandidate, te utvrđuje rang-listu kandidata koju dostavlja Skupštini Brčko distrikta BiH. (6) Rok za provođenje postupka izbora glavnog revizora i zamjenika glavnog revizora i dostavljanje rang-liste Skupštini Brčko distrikta BiH je 30 dana od dana zatvaranja javnog konkursa. (7) Skupština Brčko distrikta BiH imenuje glavnog revizora i zamjenike glavnog revizora s  rang-liste kandidata koju utvrdi Komisija, u roku od 30 dana od dana dostavljanja iste. 



  (8) Odluka o imenovanju glavnog revizora i zamjenika glavnog revizora je  konačna i protiv nje se može pokrenuti upravni spor. (9) Glavni revizor i zamjenici glavnog revizora se imenuju na period od sedam godina. (10) Glavni revizor i zamjenici glavnog revizora, nakon imenovanja, pred Skupštinom polažu zakletvu i potpisom prihvataju obaveze koje proizilaze iz etičkog kodeksa. (11) Postupak imenovanja glavnog revizora i zamjenika glavnog revizora treba biti okončan najmanje dva mjeseca prije isteka mandata. (12) Ukoliko glavni revizor i zamjenici glavnog revizora nisu imenovani u roku propisanom ovim zakonom, Skupština donosi odluku o produžavanju mandata glavnog revizora i zamjenika glavnog revizora do okončanja postupka imenovanja, a najduže šest mjeseci od dana isteka mandata na koji su imenovani. (13) Plate i naknade glavnog revizora i zamjenika glavnom revizora utvrđene su zakonom. (14) Odluka o imenovanju glavnog revizora i zamjenika glavnog revizora objavljuje se u Službenom glasniku Brčko distrikta Bosne i Hercegovine.“  Član 3            Član 26a mijenja se i glasi:                     „Član 26a                    (Odsustvo s posla)   (1) Zaposleni u Kancelariji imaju pravo na neplaćeno odsustvo s posla u slučaju imenovanja za glavnog revizora i zamjenika glavnog revizora. (2) Rukovodilac Kancelarije donosi rješenje o neplaćenom odsustvu s posla iz stava 1 ovog člana. (3) Za vrijeme neplaćenog odsustva s posla licima iz stava 1 ovog člana prava i obaveze iz radnog odnosa miruju. (4) Lica iz stava 1 ovog člana mogu podnijeti pisani zahtjev za vraćanje na isto ili slično radno mjesto u roku od 30 dana od dana podnošenja ostavke, razrješenja, odnosno dana završetka mandata, u protivnom radni odnos prestaje. (5) Rukovodilac Kancelarije je dužan da donese rješenje o vraćanju na posao u roku od 15 dana  od dana  podnošenja zahtjeva. (6) Lica iz stava 1 ovog člana dužna su da se vrate na posao u roku od osam dana od dana konačnosti rješenja iz stava 5 ovog člana. (7) Za sva ostala odsustva s posla primjenjuju se odredbe Zakona o državnoj službi u organima javne uprave Brčko distrikta BiH“.  Član 4 Član 27 mijenja se i glasi:       „Član 27                               (Razrješenje glavnog revizora i zamjenika glavnog revizora) (1) Glavni revizor i zamjenici glavnog revizora mogu biti razriješeni prije isteka mandata na koji su imenovani u slučaju: a) ukoliko ne ispunjava uslove iz člana 25 stava 1  ovog zakona, b) izricanja sankcije prijedlog za razrješenje s dužnosti od strane Komisije za odlučivanje o sukobu interesa  u skladu sa Zakonom o sprečavanju sukoba interesa u institucijama Brčko distrikta Bosne i Hercegovine. (2) U slučaju razrješenja iz stava 1 ovog člana, Skupština imenuje novo lice za glavnog revizora ili zamjenika glavnog revizora, na preostali mandat lica koje je razriješeno. (3) Procedura imenovanja provodi se u skladu s članom 26 ovog zakona. 



  (4) Do okončanja postupka imenovanja novog lica, Skupština imenuje zamjenika glavnog revizora za vršioca dužnosti glavnog revizora ili revizora iz reda zaposlenih u Kancelariji za vršioca dužnosti zamjenika glavnog revizora, a najduže na period od šest mjeseci. (5) Razrješenje glavnog revizora i zamjenika glavnog revizora i imenovanje vršioca dužnosti objavljuje se u Službenom glasniku Brčko distrikta BiH.                Član 5 U članu 31 Zakona poslije stava 2 dodaje se stav 3 i glasi: „(3) Odredbe zakona iz stava 2 ovog člana primjenjuju se i na glavnog revizora i zamjenike glavnog revizora.“           Član 6 U članu 33 Zakona stav 2 mijenja se i glasi: „(2) Konkurs za popunjavanje radnog mjesta ostaje otvoren najmanje 15 dana od dana objavljivanja na internet stranici Kancelarije.“                 Član 7 U članu 35 Zakona mijenja se stav 10 i glasi: „(10) Postupak izbora kandidata, od zatvaranja javnog konkursa, do donošenja odluke o izboru, ne može trajati duže od 90 (devedeset) radnih dana, ne računajući vrijeme trajanja žalbenog postupka, u protivnom se konkurs poništava.“          Član 8 U članu 37 stavu 2 riječi: „i Skupštini“ se brišu.  Član 9  Ovaj zakon stupa na snagu osmog dana od dana objavljivanja u Službenom glasniku Brčko distrikta BiH.    Broj: 01-02-2462/22 Brčko, 25. 5. 2022. godine                                                                                                       PREDSJEDNIK                                                                                SKUPŠTINE BRČKO DISTRIKTA BiH Mr. sci. Siniša Milić 


